
Áki Bertholdsen

Gongst sum ætlað, letur 
nýggja uppsjóvarvirkið hjá 
Varð anum Pelagic á Tvør-
oyri, upp aftur í januar.

Tað er málið, arbeitt verð-
ur eftir í løtuni, segði Ólav ur 
Bjarkhamar, fram leiðslu-
leiðari á virkinum, á kunn-
andi fundi hóskvøldið um 
tað nýggja virkið. 

Tá ið virkið brann í grund 
tann 9. juni, varð alt fyri eitt 
avgjørt, at tað skuldi byggj-
ast upp aftur.

Og síðani hevur øll ork an 
verið løgd í at fyrireika bygg-
ingina. Toftirnar av virk in-
um, sum brann, eru tiknar 
nið ur og burturbeindar, 
stykk  ið er ruddað, og grund-
ir  nar til nýggja virkið verða 
nú stoyptar.

Bogi Jacobsen, stjóri á 
virk inum, sigur, at nýggja 
virk ið fer í stóran mun at 
minna um virkið, sum brann, 
Men enn er endalig støða 
kort ini ikki tikin til, hvussu 
stór framleiðsluorkan skal 
vera. 

– Tað veldst um, hvussu 
nógv ar frystarar, vit útvega 
okk um, og tað er endalig 
støða ikki tikin til. Men ann-
ars verður virkið útgjørt við 
nýggjasta og mest fram-
komnu tøknini, ið er til taks.

Men talan er um eina risa-
stóra íløgu, tí tað tað nýggja 
virkið fer at kosta ein ar 400 
milli ónir at byggja. Nak að av 
endurgjaldi fæst frá trygg-
ing ini fyri gamla virkið, sum 
brann, men stjórin sigur, at 
tað er verri enn so nóg mikið 
til at rinda fyri nýggja virkið.

– Varðin spjaðir heilt fitt 

av pengum til fyri at fáa 
virk ið upp aftur, sigur Bogi 
Jac obsen.

Arbeiði alt árið
Á virkinum, sum brann, arb-
eiddu gott 100 fólk í vaktum, 
sum vóru 12 tímar hvør, gott 
50 fólk á hvørjari vakt.

Bogi Jacobsen sigur, at 
sum tað nú liggur í kort-
unum, verður talið á arb-
eiðs fólkið á nýggja virk in-
um áleið tað sama sum tað 
var á gamla virkinum. Men 
nú ætlanin eisini er at gera 
eitt virki, sum skal gera sur-
imi, ella fars, burtur úr svart-
kjafti, er endamálið at arb-
eið ið skal vera á virkinum 
alt árið.

– Tað, vit hava verið 
von við, er, at virkið hev-
ur ligið stilt í nakrar mán-
að ir um árið, men nú er 
enda málið at at fólkið skal 
hava fast arbeiði alt ár ið. 
Sostatt verður bara lagt 
stilt um summarið, tá ið 
arbeiðsfólkið fær eina van-
liga summarferiu sum á flest 

øll um øðrum virkjum. 
Bogi Jacobsen sigur, at 

longu nú um mánaðarskiftið 
koma tær fyrstu stál sperr ur-
nar, og so verður hildið á, til 
lið ugt er.

Men skal tað eydnast at 
hava virkið liðugt í januar, 
má veðrið vera til vildar og 
tíð ar freistirnar fyri at levera 
byggi tilfar og útgerð, mugu 
halda, sigur hann. 

Avtalur við leverandørar 
um ymisk arbeiði eru komn-
ar undir land, men tær hava 
all ar verið bygdar á álit ímill-
um partarnar, tí ongir sátt-
mál ar eru skrivaðir undir 
enn. 

Teir verður gjørdir so 
hvørt hesa næstu tíðina. 
Men talan er í stóran mun 
um somu leverandørar, sum 
vóru uppi í tá ið virkið, sum 
brann, varð bygt í 2012, og 
tí hava tey so mikið stórt 
álit á hvørjum øðrum, at 
lagt verður til brots, áðrenn 
enda ligu sáttmálarnir eru 
skriv að  ir undir.

Nógv snøggari
Talan er um ein stóran 
bygn ing, tí hann er einar 140 
metr ar langur og 50 metr ar 
breið ur og tilsamans er gólv-
víddin slak ar 1200 fer metr ar.

Hæddin verður áleið tann 
sama, sum tann á fyrra virk-
in um. Eftir byggi sam tykt ini 
kann ikki byggjast hægri 
enn 11,5 metrar, og tað halda 
vit okkum til, sigur Bogi 
Jacobsen.

Men nýggja virkið verður 
mun andi snøggari enn tað 
gamla. Tað gamla var bygt 
í tí gamla flakavirkinum á 
Tvør oyri og so varð eisini 
bygt rund anum tað – og 
útsjóndin var hareftir, tí 
tað líktust illa skip aðum 
byggiklossum.

Nýggja virkið er snøgt og 
har moniskt, og nógv er gjørt 
burt ur úr útsjóndini. 

Tað eru Brim Arkitektar, 
sum standa útsjóndini, og 
Páll Holm, Lave, arkitektur 
hjá Brim, sigur, at hugskotið 
til klædninginum hava 
teir fingið frá teirri vøkru 

ljósu og myrku skræðuni á 
makr el in um, men tað verða 
eisini nógv glas, so at virkið 
fer rætti liga at lýsa upp um 
kvøld arnar. 

– Eitt virki, sum hetta 
kann verða eitt spennandi 
íkast til Tvøroyrar bý, og í 
roynd og veru kann tað verða 
ein fyri munur at hava eitt so 
stórt virkið á havnarlagnum. 
Verð ur havnarlagið væl skip-
að, kann eitt slíkt virki geva 
nógv ar ringvirkningar til 
ann að virksemi, tí tað ber til 
at hava nógv virksemi á ein-
um slíkum havnarlagi, har 
vinna og mentanarlív renna 
sam an, heldur Páll Holm 
Lave. 

Nýggja virkið verður eis-
ini munandi betri skipað enn 
tað gamla, tað verður ljós ari 
og opnari, og framvið virk in-
um verður eisini ansað eftir 
at skipa ferðsluna. Tí verður 
gongu breyt framvið fyri at 
skilja bleytu ferðsluna, sum 
eru fólk til gongu, frá hørðu 
ferðsl uni, bilunum og treyl-
ar un um.

Hugsa nógv um 
larm og trygd
Tá ið arbeiði var á gamla 
virk   inum, gramdu fólk í 
granna   lag  num seg til tíðir 
um larm, men nú virkið 
verð ur bygt upp aftur, verð-
ur stórur dent ur lagdur á at 
sleppa und an hesum amp-
an um.

Ein høvuðskelda til larm-
in vóru kondensatorar, ið 
stóðu undir ovaru síðu á 
virk inum, og sum tóku luft 
inn. Men nú verða teir fluttir 
om an um og skulu taka sjógv 
inn ístaðin.

– Bara tað fer at hjálpa 
mun andi upp á teir ampar, 
fólk hava havt av larmi, sig-
ur Bogi Jacobsen. Men ann-
ars hava tey eisini fing ið 
ljóð verk frøðingin, Jó hann us 
Steingrund, at laga bygn-
ingin til, soleiðis at ljóð dálk-
ingin yvirhøvur kann av-
mark ast mest møguligt.

Og illa umstríddu tang-
ar nir við ammoniakki, sum 
hava fylt nógv í huga heim-
in um hjá fólki, og sum stóðu 
om an fyri virkið, verða nú 
flutt ir oman um, har teir 
verða betongaður inni. Og 
skuldu teir farið at leka, eru 
blásarar, sum blása alt út á 
sjógv, burtur frá býnum.

Bogi Jacobsen sigur, at nú 

ARBEIÐSPLÁSS:                                  Nú Varðin Pelagic fer at endurreisa uppsjóvarvirkið, sum brann í grund 
á Tvøroyri í summar, er ætlanin arbeiðið skal vera á virkinum alt árið, sigur stjórin

VARÐIN PELAGIC

BYGGJA VIRKI FYRI 
400 MILLIÓNIR 
Á TVØROYRI

Her fæst ein homing av, hvussu virkið fer at taka seg út av sjónum


